
西甌道中寄答伯孺病中見送之作

西湖飛來峰歌

作者：徐熥　明

靈隱寺尋耶溪上人

本作品收錄於《幔亭集 (四庫全書本)/卷03》和《幔亭集/卷03》

我生性愛㳺名山，黃冠布褐常躋攀。

一丘一壑稍險怪，往往大嘯開心顔。

此峯幽邃稱竒絶，何處飛來忘歳月。

自是神靈運化工，誰將鬼斧施剞劂。

山形突兀又玲瓏，懸厓隂洞遙相通。

紅泉滴瀝歸深澗，碧磴岧嶤接太空。

森羅青壁如屏障，窱䆗縈紆非一狀。

岩下時喧萬壑聲，石間盡刻諸天像。

西湖飛來峰歌

翠色遥飛九里松，白雲長出兩髙峯。

冷泉露下澄清溜，靈隱風髙送暮鐘。

我到山中歇還陟，駭目驚心勞應接。

竒蹟應誇天下無，仙都自與塵凡别。

洞門吟眺欲斜暉，坐破蒼苔未忍歸。

幾片寒雲生杖屨，半林㣲月照僧衣。

殷勤記取歸時路，日暮雲深不知處。

由來造化妬神竒，只恐飛來又飛去。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

